5. hassgeier

d masse möchti spass

d masse roucht grass

i hasse d masse

i hasse aui wo hasse

i hasse aui mönsche

i hasse d einsamkeit

i hasse dr hass

i hasse d klasse

I hasse mi i hasses mönsch dsi

doch isch mönsch si für mi ändläch vrbi

dr schuss i mim chopf

dr tod dr schluss dr bode isch rot

mini chrankheit mit ironie chli überspiut

weder mi chrank weit blibi chrank nöis bühnebiud 

es isch vrbi, i ha mi ändlech erschosse,

bi tot, vrbi di not, ha ds ländleche läbe aus schizzo nidso gnosse,

nach em läbe isch fertig e setige irrtum,

schwäbe im ruum u betrachte mi, auso mi läblos körper,

bi härzlos gsi, schwärelos worde dank lääre wörter,

bi drikeit ids leid u bi nieme richtig druss cho,

angeri si agseit, hane arsch gseit u när isch mi nichtig schluss cho,

ha höirüme gha, astma, und bi dänkbar depressiv gsi, 

mi weichdrogekonsum vilech fridlech aber glich chli z exzessiv gsi

bi literarisch tätig, schlächt u zumne schlächter haut gmacht worde,

bi dür bücher, wüsse, mitmönsche, gwaut und audi macht verdorbe 

verstorbe wöu erschosse, 

schlächs fläsch u scho isch ds bluet chli gflosse,

aus bueb hani aus no gnosse, ha im spiuge glachet wäg dene summersprosse,

ha gläbt, gspiut u drbi dr tod vergässe, 

chli äuter und fetter worde, wäg sorge gfrässe

bis i so dick bi worde, dasi mir dr ablick im spiugu verbote ha,

bi übergwichtig gstorbe, dramatik hitz im bad ligt itz e tote ma,

dr chopf zerstört, ke witz,

ds rot betört, e see wi tomatesuppe.

gstört, gseh liechter, soudate, toti puppe,

ghöre lieder, schreie wäg sex i grosse gruppe

hads lang di irre biuder gseh und au di wirre stimme ghört,

bi chli zerströit, chli erfröit, u doch zerstört,

s isch winter. wirde vom böse gott verhört

